
				এই পাতাটির মুদ্রণ সংশোধন করা প্রয়োজন। 
y5 \sSptin katt9it: ( )
দিগের প্রবন্ধাদি সংশোধন করিতেন। গুরুদাস সুন্দর প্রবন্ধ লিখিতে পারিতেন। বলিয়া তাহার বিশেষ সুনাম ও সুখ্যাতি ছিল।
মাইকেল মধুসুদন দত্তের ‘মেঘনাদবধ” যখন প্ৰকাশিত হয় তখনও স্যর গুরুদাস বি-এ পাশ করেন নাই। মাইকেলের ‘মেঘনাদবধ” অমিত্ৰাক্ষর ছন্দে লিখিত হওয়ায় দেশের প্রায় তাবৎ সংস্কৃতজ্ঞ পণ্ডিত BBDBDDB LBDDDD DDD BBBY DDS SBB BDDDS BggtuBD যুবক বঙ্গদেশে মেঘমন্দ্ৰে ‘মেঘনাদবধে’র গুণকীৰ্ত্তন করিয়াছিলেন ; তিনি মহাত্মা গুরুদাস। গুরুদাস ‘মেঘনাদবধ’ পাঠ করিয়া, উহার প্রতি ছন্দে, প্ৰতি অক্ষরে, প্ৰতি বাক্যে অমৃত-নিষ্যন্দিনী কবিত্বের ঝঙ্কার দেখিযা মুগ্ধ হইয়াছিলেন। ‘মেঘনাদবধ” বি-এ পরীক্ষার পাঠ্য নির্দিষ্ট হইয়াছিল।
১৮৬৪ খ্ৰীষ্টাব্দে গুরুদাস বি-এ পরীক্ষায় উত্তীর্ণ হন। এই পরীক্ষায় তিনি সর্বোচ্চ স্থান অধিকার করেন ।
গুরুদাসের এমএ পাশ করিরার পূর্বে একটা নিয়ম ছিল যে, যদি কেহ বি-এ পাশ করিবার একমাস পরে এম-এ পাশ করিতে পারিত, তাহা হইলে তাহাকে পদক ও বৃত্তি পুরস্কার প্রদান করা হইত । আর যদি বি-এ পাশ করিবার একবৎসর পরে কেহ এম-এ পাশ করিত, তাহা হইলে সে আর বৃত্তি পাইত না। গুরুদাস যে বৎসর বি-এ পাশ করেন। সেই বৎসরে এই নিয়ম উঠিয়া যায়। গুরুদাস বি-এ পাশ করিবার এক বৎসর পরে এমএ পাশ করেন এবং গণিতশাস্ত্রে প্রথম স্থান অধিকার করেন। র্তাহার সঙ্গে সেই বৎসরে আরও কয়েকজন বিভিন্ন বিষয়ে এমএ পরীক্ষায় উত্তীর্ণ হন, যথা নীলাম্বর মুখোপাধ্যায়, রাজা প্যারীমোহন মুখোপাধ্যায়, ও—সি মল্লিক ও ব্লকম্যান । তখনকার fa টাউন হলে প্ৰবেশিকা পরীক্ষা আর হিন্দু স্কুলে ও আলবার্ট কলেজে বি-এ, এম-এ প্রভৃতি পরীক্ষা গৃহীত হইত।

